
 

 

 

  ხელშეკრულება № 90 

სახელმწიფო შესყიდვის შესახებ 

         დაბა შუახევი                                                                                                                                     04 მაისი 2022 წელი   

     ერთის მხრივ, შუახევის მუნიციპალიტეტი (შემდგომში -შემსყიდველი), წარმოდგენილი მერის ომარ ტაკიძის 

სახით (შემდგომში - „შემსყიდველი“) და მეორე მხრივ ი/მ ,,რევაზ დავითაძე’’ წარმოდგენილი რევაზ დავითაძის 

სახით (შემდგომში - „მიმწოდებელი“), სახელმწიფო შესყიდვების შესახებ საქართველოს კანონის და 

პრეტენდენტის სატენდერო წინადადების საფუძველზე, შემსყიდველის მიერ ჩატარებული ელექტრონული 

ტენდერის (პრეისკურანტით) (NAT220006623) შედეგად დებენ წინამდებარე სახელმწიფო შესყიდვის  შესახებ 

ხელშეკრულებას შემდეგზე: 

1. ხელშეკრულებაში გამოყენებულ ტერმინთა განმარტება 

1.1.  „ხელშეკრულება   სახელმწიფო   შესყიდვის    შესახებ“  (შემდგომში  –  „ხელშეკრულება“)  – შემსყიდველსა  

და  მიმწოდებელს  შორის  დადებული  წინამდებარე  ხელშეკრულება, რომელიც ხელმოწერილია მხარეთა მიერ, 

მასზე თანდართული ყველა დოკუმენტით. 

1.2. „ხელშეკრულების ღირებულება“ – საერთო თანხა, რომელიც უნდა გადაიხადოს შემსყიდველმა მიმწოდებლის 

მიერ ხელშეკრულებით ნაკისრი ვალდებულებების სრული და ზედმიწევნით შესრულებისათვის. 

1.3. „დღე“, „კვირა“, „თვე“ – კალენდარული დღე, კვირა, თვე. 

1.4. „შემსყიდველი“ – ორგანიზაცია, რომელიც ახორციელებს შესყიდვას. 

1.5.  „მიმწოდებელი“  –  პირი,  რომელიც   ახორციელებს   საქონლის მიწოდებას ხელშეკრულების ფარგლებში. 

1.6. „მომსახურება“ – ხელშეკრულების მე-2 მუხლით გათვალისწინებული ხელშეკრულების საგანი. 

1.7. „ტექნიკური დავალება“ - NAT220006623 ელქტრონული ტენდერის სატენდერო დოკუმენტაციის ტექნიკური 

დავალება, რომელიც დაერთვება ხელშეკრულებას, როგორც მისი განუყოფელი ნაწილი. 

2. ხელშეკრულების საგანი 

2.1 შუახევის  მუნიციპალიტეტის მერიის ბალანსზე რიცხული 6 (ექვსი) ავტოსატრანსპორტო საშუალების 

ტექნიკური მომსახურება/შეკეთება,კერძოდ: 

 ორი ერთეული ვაზ 2121-ის (ნივა, სახელმწიფო ნომრებით: TT-937-PT, GU-819-GG), ერთი ერთეული ნისან ნავარას 

(სახელმწიფო ნორით: VZ-019-ZV), ერთი ერთეული უაზ 31514-ის (სახელმწიფო ნომრით PP-390-GP), ერთი 

ერთეული უაზის (ჰანტერი) (სახელმწიფო ნომრით: GO-367-OG) და ერთი ერთეული ფორდ-ტრანზიტის 

(სახელმწიფო ნომრით: LL-987-FF) ავტო-ტექნიკური მომსახურების (შემდგომში „მომსახურება“) დანართი №2 

(პრეისკურანტის) - ის და ტექნიკური დავალების შესაბამისად. 

2.2. თითოეულ ავტომანქანაზე მომსახურების თანხა განისაზღვროს დანართი N1-ის შესაბამისად. 

2.3 CPV 50100000 - სატრანსპორტო საშუალებებისა და მათთან დაკავშირებული მოწყობილობების შეკეთება, 

ტექნიკური მომსახურება და მასთან დაკავშირებული მომსახურებები. 

3. ხელშეკრულების ღირებულება 

3.1. ხელშეკრულების ჯამური ღირებულება შეადგენს 12000 (თორმეტი ათასი) ლარს. 

3.2. ხელშეკრულების ჯამური ღირებულება მოიცავს მიმწოდებლის ყველა ხარჯსა და საქართველოს 

კანონმდებლობით დადგენილ ყველა გადასახადს. 

3.3 პრეისკურანტის ჯამური ღირებულებაა 226167 (ორას ოცდაექვსი ათას ას სამოცდაშვიდი) ლარი; 

4. ანგარიშსწორების ფორმა და ვადები 

4.1. მიმწოდებელთან ანგარიშსწორება განხორციელდება უნაღდო ანგარიშსწორების წესით ეროვნულ ვალუტაში. 

4.2. მიმწოდებელთან ანგარიშსწორება განხორციელდება მხარეთა მიერ ხელშეკრულებით გათვალისწინებული 

მომსახურების  მიწოდების შემდეგ ხელმოწერილი მიღება-ჩაბარების აქტისა და შესაბამისი საგადასახადო 

დოკუმენტაციის საფუძველზე. 

4.3. მიმწოდებელთან ანგარიშსწორება განხორციელდება ეტაპობრივად მიღება-ჩაბარების აქტზე შემსყიდველის 
მიერ ხელმოწერიდან 10 სამუშაო დღის განმავლობაში. 

5. საქონლის მიღება-ჩაბარების წესი 

5.1.  მომსახურება ჩაითვლება გაწეულად მხოლოდ კანონმდებლობით დადგენილი წესით განსაზღვრული 

მიღება-ჩაბარების აქტის გაფორმების შემდეგ. 

5.2. შემსყიდველის მხრიდან მიღება-ჩაბარების აქტზე ხელმომწერ უფლებამოსილ პირებს წარმოადგენენ  შუახევის 

მუნიციპალიტეტის მერიის  შესაბამისი სამსახურების წარმომადგენლები. 

6. მომსახურების  მიწოდების ადგილი და ვადა 

6.1. მომსახურება განხორციელდება შემდეგ მისამართზე:  დაბა შუახევი 



 

6.2. მომსახურების მიწოდება განხორციელდება ხელშეკრულების გაფორმებიდან 2022 წლის 25 დეკემბრის 

ჩათვლით, ეტაპობრივად, შემსყიდველის მოთხოვნის შესაბამისად. 

7. მხარეთა უფლება–მოვალეობები 

7.1. შემსყიდველი უფლებამოსილია ნებისმიერ დროს განახორციელოს მიმწოდებლის მიერ ნაკისრი 

ვალდებულებების შესრულებისა და ხარისხის ინსპექტირება. 

7.2. შემსყიდველი ვალდებულია უზრუნველყოს გაწეული მომსახურების ღირებულების ანაზღაურება 

ხელშეკრულებით გათვალისწინებულ ვადებში. 

7.3. მიმწოდებელი უფლებამოსილია მოსთხოვოს შემსყიდველს გაწეული მომსახურების ღირებულების 

ანაზღაურება ხელშეკრულებით გათვალისწინებულ ვადებში. 

7.4. მიმწოდებელი ვალდებულია უზრუნველყოს მომსახურება სათანადო ხარისხით. 
8. ხელშეკრულების შესრულების კონტროლი 

8.1. შემსყიდველი უფლებამოსილია ხელშეკრულების შესრულების ნებისმიერ ეტაპზე განახორციელოს 

კონტროლი (ინსპექტირება), რომლის მიზანია მომსხურების შესაბამისობის დადგენა ხელშეკრულებით 

გათვალისწინებულ პირობებთან და შემსყიდველის მოთხოვნებთან. 

8.2. ხელშეკრულების 8.1  პუნქტით  გათვალისწინებულ კონტროლს (ინსპექტირებას) შემსყიდველის მხრიდან 

განახორციელებენ შესაბამისი სამსახურის წარმომადგენლები. 

       9. პირგასამტეხლო ხელშეკრულების პირობების შეუსრულებლობისათვის 

9.1. ხელშეკრულებით ნაკისრი ვალდებულების შესრულების ვადის გადაცილების შემთხვევაში, მხარეს 
დაეკისრება პირგასამტეხლო ყოველ  ვადაგადაცილებულ  დღეზე  შეუსრულებელი  ვალდებულების 
ღირებულების 0,02%-ის  ოდენობით. 

9.2  ხელშეკრულებით ნაკისრი ვალდებულებების არასრულად ან არაჯეროვნად შესრულების შემთხვევაში 

მიმწოდებელი ჯარიმდება ხელშეკრულების ჯამური ღირებულების 5% ოდენობით. 

9.3. იმ  შემთხვევაში, თუ  დაკისრებული  პირგასამტეხლოს  ჯამური    თანხა    გადააჭარბებს ხელშეკრულების  
ჯამური  ღირებულების  5   (ხუთი)  პროცენტს, შემსყიდველი  იტოვებს  უფლებას 

შეწყვიტოს ხელშეკრულება და მოსთხოვოს მიმწოდებელს ხელშეკრულების შეწყვეტის მომენტისთვის 

გადასახდელი პირგასამტეხლოს ანაზღაურება. 

9.4. პირგასამტეხლოს გადახდა  არ ათავისუფლებს  მხარეს ძირითადი ვალდებულებების შესრულებისაგან. 

10. ხელშეკრულებაში ცვლილებების შეტანა და ხელშეკრულების შეწყვეტა 

10.1. ხელშეკრულებაში ნებისმიერი ცვლილების, დამატების შეტანა შესაძლებელია მხოლოდ წერილობითი 

ფორმით, მხარეთა შეთანხმების საფუძველზე. 

10.2. ხელშეკრულების პირობების, მათ შორის, ფასის შეცვლა დაუშვებელია, თუ ამ ცვლილებების შედეგად 

იზრდება ხელშეკრულების ჯამური ღირებულება ან უარესდება ხელშეკრულების პირობები შემსყიდველისთვის, 

გარდა საქართველოს სამოქალაქო კოდექსის 398-ე მუხლით გათვალისწინებული შემთხვევებისა. 

ხელშეკრულების პირობების გადასინჯვა ხდება საქართველოს კანონმდებლობით დადგენილი წესით. 

10.3.   ხელშეკრულების   ერთ-ერთი   მხარის   მიერ   ხელშეკრულების   პირობების   შეუსრულებლობის 
შემთხვევაში მეორე მხარე უფლებამოსილია ცალმხრივად მიიღოს გადაწყვეტილება ხელშეკრულების შეწყვეტის 
შესახებ. 

10.4 მხარე ვალდებულია არანაკლებ 5 კალენდარული დღით ადრე წერილობით ან კომუნიკაციის ელექტრონული 

საშუალებების გამოყენებით შეატყობინოს მეორე მხარეს 

10.3 პუნქტით გათვალისწინებულ გადაწყვეტილების მიღების განზრახვის შესახებ 

10.5.   ხელშეკრულება   ასევე   შეიძლება   შეწყდეს   მხარეთა   ინიციატივით,  ურთიერთშეთანხმების საფუძველზე. 

11. დავები და მათი გადაწყვეტის წესი 

ხელშეკრულების მოქმედების პერიოდში წამოჭრილი ყველა დავა გადაიჭრება ურთიერთშეთანხმების გზით. 
შეთანხმების მიუღწევლობის შემთხვევაში, დავის გადასაწყვეტად მხარეები უფლებამოსილნი არიან მიმართონ 

სასამართლოს საქართველოს მოქმედი კანონმდებლობის შესაბამისად. 

12. ფორს-მაჟორი 

12.1. ხელშეკრულების პირობების ან რომელიმე მათგანის მოქმედების შეჩერება ფორს-მაჟორული გარემოებების 

დადგომის გამო არ იქნება განხილული როგორც ხელშეკრულების პირობების შეუსრულებლობა ან დარღვევა და 

არ გამოიწვევს საჯარიმო სანქციების გამოყენებას. 

12.2. ამ მუხლის მიზნებისათვის `ფორს-მაჟორი~ ნიშნავს მხარეებისათვის გადაულახავ და მათგან 

დამოუკიდებელ გარემოებებს, რომლებიც არ არის დაკავშირებული შემსყიდველის და/ან მიმწოდებლის 

შეცდომებსა და დაუდევრობასთან და რომლებსაც გააჩნია წინასწარ გაუთვალისწინებელი ხასიათი. ასეთი 

გარემოება შეიძლება გამოწვეულ იქნეს ომით, სტიქიური მოვლენებით, ეპიდემიით, კარანტინით და საქონლის 

მიწოდებაზე ემბარგოს დაწესებით და სხვა. 

12.3. ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, 



 

რომლისთვისაც შეუძლებელი ხდება ნაკისრი ვალდებულებების შესრულება, დაუყოვნებლივ უნდა გაუგზავნოს 

მეორე მხარეს წერილობითი შეტყობინება ასეთი გარემოებების და მათი გამომწვევი მიზეზების შესახებ. 

13. ხელშეკრულების პირობების და ღირებულების გადასინჯვა 
13.1. სახელმწიფო შესყიდვის შესახებ დადებული ხელშეკრულების პირობების შეცვლა არ დაიშვება, გარდა 
საქართველოს სამოქალაქო კოდექსის 398-ე მუხლით გათვალისწინებული შემთხვევებისა. 

13.2. ხელშეკრულების პირობების ნებისმიერი ცვლილება უნდა გაფორმდეს ”შეთანხმების” სახით, რომელიც 

ჩაითვლება ხელშეკრულების განუყოფელ ნაწილად. 

14. ხელშეკრულების ენა 

14.1. ხელშეკრულება და მასთან დაკავშირებული ყველა მოლაპარაკებები და სხვა დოკუმენტაცია, რომლებიც 

გაიცვლება მხარეთა შორის, ფორმდება ქართულ ენაზე. 

15. სხვა პირობები 

15.1. ხელშეკრულება შედგენილია ქართულ ენაზე და დამოწმებულია კვალიფიციური ელექტრონული 

ხელმოწერებით ან/და ელექტონული შტამპით. 

15.2 თუ მომსახურების პროცესში აღმოჩნდება რომ საჭიროა ისეთი მომსახურების და/ან სათადარიგო ნაწილის 

მიწოდება, რომლის ფასიც განსაზღვრული არ არის დანართი №2-ით, ასეთ შემთხვევაში შესაძლებელია     

შემსყიდველთან  წინასწარი შეთანხმების საფუძველზე მიწოდებული იქნას საქონელი და მომსახურება, რომლის 

ფასიც არ უნდა აღემატებოდეს შესაბამისი მომსახურებისა და საქონლის საბაზრო ფასს. ამასთან არ უნდა 

აღემატებოდეს  პრეისკურანტის  ჯამური ღირებულების 10%-ს. 

16. შესყიდვის ობიექტის სტანდარტები 

16.1 ხელშეკრულების ფარგლებში გაწეული მომსახურების სპეციფიკაციები უნდა შეესაბამებოდეს სატენდერო 
წინადადებით წარმოდგენილ სტანდარტებს. 

17. ხელშეკრულების მოქმედების ვადა ხელშეკრულება 

17.1 ხელშეკრულება ძალაში შედის  ხელმოწერისთანავე  და მოქმედებს  2023  წლის 31 იანვრის ჩათვლით. 

 

18. მხარეთა რეკვიზიტები: 

 

 

შემსყიდველი: 

შუახევის  მუნიციპალიტი 

მის: დაბა შუახევი, თამარ მეფის ქ.22 

სახელმწიფო ხაზინა 

ბ/კოდი: TRESGE22 

 

საიდენტიფიკაციო კოდი: 247865145 

 

 

მერი ომარ ტაკიძე 

 

 

მიმწოდებელი: 

ი/მ ,,რევაზ დავითაძე’’ 

მის: დაბა შუახევი 

მომსახურე ბანკი: სს ,,ლიბერთ ბანკი’’ 

ბ/კოდი: LBRTGE22 

ა/ნ: GE10LB0112122034157000 

საიდენტიფიკაციო კოდი: 61010006619 

 

 

რევაზ დავითაძე 

 

 

                                             

 

                                                              

                                                               

 

 

 

 

 



 

 

 

 

 

 

 

 

 

                                                           ინფორმაცია 

                                                             ინტერესთა კონფლიქტის შესახებ 

 

            დაბა შუახევი 
 

   ვადასტურებ, რომ შუახევის მუნიციპალიტეტის მერიის ბალანსზე რიცხული 6 (ექვსი) 

ავტოსატრანსპორტო საშუალების ტექნიკური მომსახურება/შეკეთების შესყიდვასთან დაკავშირებულ 

საქმიანობაში ჩემი მონაწილეობა არ ეწინააღმდეგება ,,სახელმწიფო შესყიდვების შესახებ’’ საქართველოს 

კანონის მე-8 მუხლის მოთხოვნებს. 
 
 
 
 

შუახევის მუნიციპალიტეტის მერი ომარ ტაკიძე. 

